


Yn ei ragarweiniad i Cof Cenedl xxii (2007) y mae’r Golygydd
Geraint Jenkins yn dweud hyn: Breuddwyd gwrach yw disgwyl i’r
grefydd Gristnogol, a fu'n rhan mor ganolog o’r ymwybyddiaeth
genedlaethol er Oes y Saint, brofi adfywiad nerthol. Yna, wrth
fynd ymlaen i s6n am yr elfennau newydd sydd yn bygwth ein
Cymreictod — globaleiddio, symudoledd, a thechnoleg gwybod-
aeth — ac awgrymu na fydd Cymru yn ‘un ynom’ (Waldo) byth
eto, y mae’n ychwanegu ‘Cawn weld’. Y mae Geraint (un o blant
Ebeneser) yn eithafol o bendant gyda’r ‘coel gwrach’ am
adfywiad crefydd (yn ein hatgoffa o iaith Richard Dawkins) ond
gyda’r ‘Cawn weld’ am Gymru, y mae’'n fwy agored. Mae'r
ffaith ei fod yn defnyddio’r term ‘adfywiad nerthol’ yn awgrymu
ei fod yn meddwl mewn termau traddodiadol iawn a’r awgrym
yw na all ryddhau ei hun o feddwl felly. Fel hanesydd disglair fe
ddylai wybod fod yr eglwys Gristnogol wedi byw ar hyd y
canrifoedd trwy broses o newid, cael ei hadfer, ei diwygio a’i
datblygu. Nid adfywiad ‘diwygiadol’ yn unig sydd wedi bod — a
dweud y gwir, eithriadau yw'r rheiny. Ond tybed nad yn
nhermau 04/05 ac ati mae Geraint yn meddwl, fel llawer o rai
eraill yng Nghymru? Nid ‘diwygiad nerthol’ oedd Oes y Saint,
ond ymgysegriad ac argyhoeddiad nifer fechan o genhadon gyda
gweledigaeth byd eang. Nid ‘diwygiad’ oedd cyfieithu’r Beibl i'r
Gymraeg, ond dynion yn cysegru eu dysg a’u ffydd i roi sylfeini
cadarn i fywyd eu pobl. Nid ‘diwygiad’ oedd Ysgolion Sul
Thomas Charles ond rhaglen gynhwysfawr i fywyd unigolion,
teuluoedd a chymuned. Nid diwygiad oedd cynnyrch llenyddol a
newyddiadurol anghydffurfiaeth y bedwaredd ganrif ar bymtheg
ond y bywyd creadigol a diwylliannol a oedd yn tyfu o’r ffydd.
Fe fyddai Geraint yn nes ati petai'n dweud ‘Cawn weld’ am
ddyfodol yr eglwys yng Nghymru. Wrth gwrs mae eglwysi yn
cau: mae’r gymuned wedi newid yn llwyr ac mae’r capeli wedi
aros yn eu hunfan. Ond a @yr Geraint am y cynnydd sydd mewn
datblygiadau eglwysig sydd yn gweld yr eglwys fel ‘canolfan
gymunedol’ eto? A glywodd ddwy ferch ifanc, Mererid a Llinos,
y ddwy o Gaernarfon, yn dechrau ar eu gwaith yn Eglwys
Gymunedol Gymraeg Noddfa, ac yn siarad ar y radio gydag
argyhoeddiad dwfn cenhedlaeth ifanc? A fyddai'n cytuno fod



yna fwy o egni creadigol a gweithgarwch adeiladol wedi dod o’r
eglwysi tros y Pasg nag o unrhyw sefydliad arall, er yr ymdrech i
wneud pob gyl bellach yn seciwlar? Ac a yw’n gwybod tybed
fod hadau patrwm newydd o anghydffurfiaeth yn datblygu yn'y
Morlan, fel mewn mannau eraill fel Glynceiriog, Ystrad
Mynach, a bod mwy o blant nag erioed yn mynd i rai o’n
Hysgolion Sul Cymraeg? Mae’r mwyafrif o bobl yn ddall i'r
datblygiadau hyn, hyd yn oed yn yr eglwysi, ond dyna fo, yn
dawel ond yn sicr, y mae Duw wedi datblygu ac adfywio ei
eglwys erioed. Ar 6l cael Pasg mor arbennig eleni — ‘Cawn weld’
fyddai’n addas. Mae’r gyfres ardderchog Cof Cenedl yn engh-
raifft o’r ‘dadeni’ sydd wedi bod yn Hanes Cymru yn ystod y
degawdau sydd wedi mynd heibio. Os yw hanes ddoe yn ein
helpu i ddeall heddiw, ffolineb, a dweud y lleiaf, fyddai cyhoeddi
angladd yr eglwysi yng Nghymru. Cwestiwn arall yw a fydd
cenhedlaeth y ‘Gymru newydd’ yn fodlon gadael etifeddiaeth
mor gyfoethog — i gymuned, cenedl, teuluoedd ac unigolion -
fynd ar goll yn llwyr yn llawnder eu bywydau?

Pryderi.

W i Nia a Rob, 1 Clos Non ar enedigaeth Efan Wyn ar y dydd
olaf o lonawr — brawd i Rhys ac @yr arall i Shirley.

W i Alun a Megan yng Nghaerdydd ar enedigaeth Twm LIwyd
ar ddydd Llun y Pasg, brawd i Martha ac @yr arall i Eirwen
a Pryderi.

W i Meréd a Phyllis ar y gyfrol deyrnged a gyhoeddwyd gan
Wasg Prifysgol Cymru yn werthfawrogiad o’u cyfraniad
mawr i fyd cerdd yng Nghymru ac a lansiwyd yn y Llyfrgell
ar 21 Ebrill.

W at y rhai sydd yn yr ysbyty, neu wedi bod yn ystod y mis:
May Roderick (Prospect Street), Gwladys Griffiths (Plas
Avenue / Bodlondeb) a Margaret Evans (Maesceinion).

W Dilys Stephens a gollodd ei chwaer, Eiral, yn Abertawe tros
y Pasg.



Sylvia Lewis Hafan, Ffordd Rheidol (Ebeneser) ar golli ei
mam yn sydyn ac yn anfon ein cofion at ei thad Ronald
Oldfield sydd yn aelod yn Dewi Sant, Bath Street.

Glen Richards (Heol y Wern) sydd wedi colli chwaer ychydig
cyn y Pasg, ar 6l colli brawd a chwaer arall yn ddiweddar.

Mattie Evans (Cae Ropos) sydd hefyd yn un o’r chwiorydd.
Dilys Lloyd a'r teulu ar farwolaeth ei thad.

Er nad oedd Arfryn Edwards yn aelod gyda ni yr oedd wedi
bod yn byw gyda Dilys ac yn addoli yng Nghapel y Morfa
ers pedair blynedd ar ddeg. Yr oedd yn flaenor yng Nghapel
Newydd, Llanelli. Daeth cynulleidfa dda i wasanaeth byr
yng Nghapel y Morfa ddydd lau cyn y Groglith cyn vy
gwasanaeth yn nes ymlaen yn y dydd yn Llanelli. Yn ©r
bonheddig a’r anwylaf o feibion dynion yr oedd pawb yn
meddwl y byd o Arfryn. Yr oedd pob amser yn gynnes ac yn
annwyl a hyd yn oed ym mlynyddoedd olaf y dementia yr
oedd yn llwyddo i rannu’r anwyldeb hwnnw wrth wasgu ac
anwylo llaw. Cafodd ofal mawr gan Dilys, Noel, Hywel a
Carys ac yr oedd yn gwbl naturiol fod Hywel wedi cymryd
rhan yn angladd ei dad-cu. Braint i ni fel eglwys oedd cael ei
gwmni.

Y mae Tomos Owen bellach gartref o’r ysbyty ar 8l traws-
blaniad mér yr esgyrn yng Nghaerdydd. Hywel, ei frawd,
oedd ei bartner yn y trawsblaniad ac yr ydym yn diolch i
Dduw fod hynny wedi bod yn bosibl. Ein gobaith a’n gweddi
yw y bydd Tomos yn cryfhau o hyn ymlaen ac fe fydd ei
ysbryd siriol yn si®r o fod yn gymorth mawr i hynny.
Anfonwn ein cofion at Tomos a Hywel, Huw a Mary.

Ar Sul y Pasg cawsom weld a gwerthfawrogi'r faner newydd
sydd yn y capel yn arbennig ar gyfer y Pasg. Hazel Carpenter
0 Garmel, Arfon a greodd y faner hardd ac fe’i rhoddwyd yn
rhodd gan Nia a Gwydion (Henson) er cof am y diweddar
Tudor. Dyna paham fod y geiriau Cenwch i’r Arglwydd gén
newydd mor ystyrlon ar gefndir o ddelweddau o Gymru.
Cariad mawr Tudor oedd cerddoriaeth a Chymru - a’i



anwyliaid. Yr ydym yn ddiolchgar iawn am y rhodd - fe
fydd yn harddu ein haddoliad a’r capel. Fel y gwnaeth Tudor
ei hun. Gwydion a roddodd y faner i fyny ar y nos Sadwrn
ac yr oedd yn braf gweld Nia a Gwydion yn y capel ar Sul y
Pasg.

Nodyn o ddiolch gan Dilys a Noel Lloyd, Hywel a Carys:
"Rydym, fel teulu, am ddiolch o galon i chi, aelodau Capel y
Morfa, am eich croeso a’ch caredigrwydd i Arfryn Edwards, tad
Dilys, yn ystod ei flynyddoedd yn Aberystwyth. Diolch i Pryderi
am ei ymweliadau cyson dros gyfnod hir ac am y gwasanaeth
yng Nghapel y Morfa ar 5 Ebrill. Hefyd gwerthfawrogwn bob
arwydd o gefnogaeth, o gonsisrn a chydymdeimlad & ni yn
ddiweddar ar golli tad a thad-cu annwyl."

Yn dilyn y bleidlais fore dydd Sul 22 Ebrill fe etholwyd y
canlynol i weithredu, ynghyd a'r blaenoriaid, fel Pwyllgor
Bugeiliol, i ymgymryd ar gwaith o alw Bugail newydd i eglwysi'r
Morfa ac Ebenezer:
Deian Creunant, Dafydd Morgan Evans, Mary Fitter, Rhys
Huws, Arwel Jones, Rhys Jones, lolo Lewis, Brian Thomas,
Mari Turner, Menai Lloyd Williams a Hefina Davies
Wright i gynrychioli'r Morfa a Gwladys Adams i
gynrychioli Ebeneser.
Bydd y Pwyllgor yn cyfarfod am y tro cyntaf nos Fawrth, 8 Mai,
yn Festri‘'r Morfa.

# $" S
Diolch i'r nifer helaeth ohonoch a wnaeth ymateb i'r Cwis Pasg.
Daeth nifer o atebion cywir, ond y cyntaf allan o'r het, ac
enillydd y #10, oedd Dr Bryn Roberts. Atebion cywir: 1-a, 2-b,
3-b, 4-ch, 5-c, 6-b, 7-a, 8-b, 9-a, 10—ch.




Murlun lliwgar a grewyd gan Ruth Jén ac aelodau Clwb
leuenctid nos Wener i ddathlu'r Pasg

#

Huw Roberts, 36 Maeshendre. Bu farw Huw yn sydyn yn ei gwsg
yn 65 oed wrth dreulio’r Pasg gyda'i chwaer, Elisabeth, yn
Twickenham. Yr oedd wedi treulio prynhawn Llun y Pasg yn
hwylio afon Tafwys ac wedi cael amser wrth ei fodd. Bu farw
noson honno. Er ei fod yn anabl ar hyd ei oes lliwyddodd Hiw,
oherwydd ei ysbryd siriol a dewr, i gael bywyd llawn: teitlidd
yn eang yn Ewrop; mwynhaodd gerddoriaeth a'i deledu; bu'n
chwarae bowls, gwyddbwyll a sgrabl. Bu'n byw mewn fflat yn y
dre ac am bron i 40 mlynedd bu’'n cerdded yn ddyddiol i'w aith
yn y Swyddfa Addysg ac yna pob penwythnos (ar 6l colli ei dad)
yr oedd yn aros gyda'i fam Bessie yn ei chartref ar y Waun. Yr
oedd yn drefniant oedd yn golygu fod yn ddau yn medru gofalu
am ei gilydd. Mae y rhai hynny sydd yn byw gydag anabledd heb
geisio hunan dosturi ac yn medru goresgyn anfanteision
corfforol anghymdeithasol heb chwerwi yn ein hysbrydoli gyd.
Un felly oedd Huw ac fe fydd yn chwith mawr heb ei weld



